ՀԱՇՎԵՏՎՈՒԹՅՈՒՆ
ՀՀ ոստիկանության բարեփոխումների ռազմավարության և դրանից բխող  2020-2022թթ. գործողությունների ծրագրով 2020թ. 1-ին կիսամյակի ընթացքում իրականացված աշխատանքների վերաբերյալ

Գործողության անվանումը.

        Նոր կրթական ծրագրերը ժամանակակից մեթոդաբանությամբ դասավանդող դասախոսական կազմի համալրում /1-ին գլխի 4-րդ գործողություն/.

Կատարողական.

      Իրականացվել է ՀՀ ոստիկանության Պարեկային ծառայությունում պաշտոնի նշանակվելու համար կազմակերպվող ուսուցման համար անհրաժեշտ դասախոսական կազմի նախնական հաշվարկ՝ ըստ մոդուլների և ժամաքանակների, ինչի հիման վրա ՀՀ արդարադատության նախարարության, ՀՀ ոստիկանության, ՀՀ ոստիկանության կրթահամալիրի պաշտոնական կայքերում հրապարակվել է դասընթացավարների մրցույթի հայտարարություն: Սույն թվականի հունիսի 24-ի դրությամբ ստացվել է մրցույթին մասնակցելու վերաբերյալ 20 դիմում: Մրցույթի արդյունքները նախատեսվում է ամփոփել սույն թվականի հուլիսի 31-ին:  
    ՄԱԿ-ի զարգացման գործակալությունը պատրաստակամություն է հայտնել ֆինանսավորել դասընթացավարների ներգրավման և վարձատրության հետ կապված ծախսերը, և ՀՀ արդարադատության նախարարության ու ՀՀ ոստիկանության կրթահամալիրի կողմից ներկայումս աշխատանքներ են իրականացվում համապատասխան պայմանագրի կնքման ուղղությամբ:
Գործողության անվանումը.

          «Ոստիկանության մասին» և «Ոստիկանությունում ծառայության մասին» օրենքների փոփոխություն /3-րդ գլխի 1-ին գործողություն/.

Կատարողական.

        Պարեկային ծառայության ստեղծման հետ կապված 03.06.2020թ. ընդունվել են «Ոստիկանության մասին» օրենքում լրացումներ կատարելու մասին» ՀՕ-295-Ն և «Ոստիկանությունում ծառայության մասին» օրենքում լրացումներ և փոփոխություններ կատարելու մասին» ՀՕ-296-Ն օրենքները: Նշված օրենքների նախագծերը նախապատրաստվել են ՀՀ արդարադատության նախարարության կողմից, լրամշակվել ՀՀ ոստիկանության առաջարկությունների հիման վրա և քննարկվել իրավասու պետական կառավարման մարմինների հետ:  

Գործողության անվանումը.

     Պարեկային ծառայության կանոնադրությունն ու կառուցվածքը հաստատելու և ծառայության գործարկման նպատակով այլ ենթաօրենսդրական ակտերի փոփոխություն, ներառյալ նոր ծառայության ընդունելության կարգի հաստատում /3-րդ գլխի 2-րդ գործողություն/.
Կատարողական.

        ՀՀ ոստիկանության կողմից մշակվել են «Պարեկային ծառայության կանոնադրությունը հաստատելու մասին» և «Օպերատիվ կառավարման կենտրոնի կանոնադրությունը հաստատելու մասին» ՀՀ ոստիկանության պետի հրամանների նախագծերը, նշված ստորաբաժանումների նախնական կառուցվածքները, որոնք ներկայումս քննարկվում են շահագրգիռ գերատեսչությունների հետ:

        Նախապատրաստվել և արտաքին շրջանառության փուլում են գտնվում նաև Պարեկային ծառայության գործարկումն ապահովող և Պարեկային ծառայության ընդունելության կարգին առնչվող հետևյալ ենթաօրեսդրական ակտերում փոփոխություններ և լրացումներ կատարելու մասին նախագծեր՝ 
1. Հայաստանի Հանրապետության կառավարության 2003 թվականի հունվարի 23-ի «Ոստիկանության ծառայողի վերապատրաստում անցնելու կարգը և պայմանները հաստատելու մասին» թիվ 174-Ն որոշում,
2. Հայաստանի Հանրապետության կառավարության 2003 թվականի հունվարի 23-ի «Ոստիկանության ծառայողին ներկայացվող ֆիզիկական պատրաստականության, առողջական վիճակի հետ կապված պահանջները սահմանելու մասին» թիվ 175-Ն որոշում,
3. Հայաստանի Հանրապետության կառավարության 2006 թվականի հունվարի 12-ի «Նախնական մասնագիտական (արհեստագործական) և միջին մասնագիտական կրթության մասնագիտությունների ցանկերը հաստատելու, Հայաստանի Հանրապետության կառավարության 2000 թվականի մայիսի 18-ի թիվ 242 որոշման մեջ փոփոխություն կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» թիվ 73-Ն որոշում,
4. Հայաստանի Հանրապետության կառավարության 2002 թվականի դեկտեմբերի 26-ի «Ոստիկանության կոչումների շնորհման կարգը սահմանելու մասին» թիվ 2159-Ն որոշում,
5. Հայաստանի Հանրապետության կառավարության 2002 թվականի դեկտեմբերի 19-ի «Ոստիկանության կոնկրետ պաշտոնին համապատասխանող կոչումները սահմանելու մասին» թիվ 2148-Ն որոշում,
6. Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» թիվ 751-Լ որոշում,
        7. ՀՀ կառավարությանն առընթեր ոստիկանության պետի 2012 թվականի հուլիսի 20-ի «Ոստիկանությունում ծառայության անցնելու համար պահանջվող փաստաթղթերի ցանկը և ոստիկանությունում ծառայության անցնելու հետ կապված որոշումներ ընդունելու կարգը սահմանելու մասին» թիվ 10-Ն հրաման,
8. ՀՀ ոստիկանության պետի 2015 թվականի փետրվարի 19-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության ուսումնական հաստատության դիմորդների ընտրության մանդատային հանձնաժողովի գործունեության կարգը սահմանելու և Հայաստանի Հանրապետության ոստիկանության պետի 2006 թվականի  նոյեմբերի 1-ի  թիվ 8-Ն հրամանն ուժը կորցրած ճանաչելու մասին» թիվ 4-Ն հրաման,
9. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի 2015 թվականի հունիսի 10-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության ուսումնական հաստատության ընդունող հանձնաժողովի գործունեության կարգը սահմանելու մասին» թիվ 13-Ն հրաման,
10. Հայաստանի Հանրապետության կրթության և գիտության նախարարի 2012 թվականի ապրիլի 5-ի «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունների ընդունելության կարգը հաստատելու մասին» թիվ 254-Ն հրաման,
11. Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մայիսի 18-ի «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում 2020-2021 ուսումնական տարվա առկա (ստացիոնար) ուսուցմամբ ընդունելության և 2019-2020 թվականների շրջանավարտների պետական ամփոփիչ ստուգման կազմակերպման ու անցկացման կարգը հաստատելու մասին» թիվ 08-Ն հրաման, 
12. ՀՀ կառավարությանն առընթեր ոստիկանության պետի 2012 թվականի մայիսի 18-ի «Ոստիկանության ուսումնական հաստատությունում դիմորդների ընդունելության կարգը սահմանելու մասին» թիվ 8-Ն հրաման,
  13. մշակվել է նախնական մասնագիտական (արհեստագործական) կրթության «Ոստիկանական գործ» մասնագիտության «Պարեկ» որակավորման պետական կրթական չափորոշչի նախագիծը: 

  Հարկ է նաև նշել, որ ընդունվել է ՀՀ կառավարության 2020 թվականի հունիսի 11-ի թիվ 958-Ն որոշումը, որով սահմանվել է, որ Հայաստանի Հանրապետության պետական բյուջեով Հայաստանի Հանրապետության ոստիկանությանը նախնական մասնագիտական կրթական ծրագրով «Ոստիկանական գործ» մասնագիտության անվճար ուսուցմամբ (նպաստի ձևով ուսման վճարի փոխհատուցմամբ) ընդունելության համար նախատեսված 120 տեղից բացի սույն որոշմամբ հատկացվող նախնական մասնագիտական կրթական ծրագրերով լրացուցիչ 80 ընդունելության տեղերի ֆինանսավորումն իրականացվում է Հայաստանի Հանրապետության ոստիկանության «Հայաստանի Հանրապետության ոստիկանության կրթահամալիր» պետական ոչ առևտրային կազմակերպության, իսկ 770 ընդունելության տեղերինը՝ Հայաստանի Հանրապետության ոստիկանության միջոցների հաշվին:
Գործողության անվանումը.

       Պարեկային ծառայության նյութատեխնիկական հագեցվածության ապահովում /3-րդ գլխի 5.1-րդ գործողություն/.

Կատարողական.

       ՀՀ  ոստիկանության  պետի տեղակալի հրամանով ստեղծված մասնագիտական աշխատանքային խմբի կողմից կազմվել է Պարեկային ծառայության համար ձեռք բերվող տրանսպորտային միջոցների տեխնիկական առաջադրանքը, որը ներկայացվել է շահագրգիռ պետական կառավարման մարմինների քննարկմանը: Վերջիններիս դիրքորոշումները ստանալուց և ամփոփելուց հետո կնախաձեռնվի գնման գործընթաց:
        ՀՀ  ոստիկանության  պետի տեղակալի հրամանով ստեղծված մեկ այլ մասնագիտական աշխատանքային խմբի կողմից ուսումնասիրվել են տարբեր երկրների ոստիկանությունների պարեկային ծառայողների սպառազինության մեջ ընդգրկված հրազենի տեսակները և դրանց մարտավարատեխնիկական բնութագրերը: Ուսումնասիրությունների արդյունքներով աշխատանքային խումբն առաջարկել է որպես պարեկային ծառայողի հիմնական զենք ընտրել GLOCK19 Gen5 տեսակի ատրճանակը, ինչը համաձայնեցվել է նաև ՀՀ արդարադատության նախարարության հետ: Համաձայն GLOCK INTERNATIONAL ընկերության կողմից ստացված գնային առաջարկի՝ GLOCK19 Gen5 տեսակի մեկ ատրճանակի գինը կազմում է 455 ԱՄՆ դոլար, անհրաժեշտ թվով 850 հատ ատրճանակների ձեռքբերման համար կպահանջվի շուրջ 387.000 ԱՄՆ դոլար՝ առանց տեղափոխման, որոնք ՀՀ կմատակարարվեն անհրաժեշտ ժամկետներում:
       ՀՀ ոստիկանության կողմից կազմվել են նաև Պարեկային ծառայության ավտոմեքենայի տեխնիկական հագեցվածության, նոր թվային ռադիոկապի, պարեկային ծառայողի հագուստի վրա կրվող տեսախցիկի և օպերատիվ կառավարման կենտրոնի ընդլայնման ծրագրային ապահովման տեխնիկական բնութագրերը: 

       ՀՀ ոստիկանությունը Պարեկային ծառայությանը վերաբերող տեխնիկական բնութագրերը և դրանց արտադրողների ընտրությունը կազմակերպելու հարցում աջակցություն ստանալու նպատակով դիմել է ՀՀ բարձր տեխնոլոգիական արդյունաբերության նախարարություն: Մասնավորապես՝ ներկայացվել է Պարեկային ծառայության համար ստեղծվող նոր թվային ռադիոկապի համակարգի տեխնիկական պահանջները, ինչի արդյունքում քննարկումներ են անցկացվել ռադիոկապի սարքավորումներ արտադրող ընկերությունների հայաստանյան ներկայացուցիչների և հայկական արտադրող ընկերությունների հետ: Ներկայումս քննարկվում է Պարեկային ծառայության ռադիոկապի միջոցների վերաբերյալ ԱՄՆ կառավարության կողմից ներկայացված առաջարկը:

        ՀՀ ոստիկանությունում ուսումնասիրվել են ՀՀ արդարադատության նախարարության կողմից ներկայացված՝ ԱՄՆ-ի Պարեկային ծառայության աշխատակիցների համազգեստի տեսակների էսքիզները: Հաշվի առնելով նաև ՀՀ բնակլիմայական պայմանները՝ նախընտրելի տարբերակների վերաբերյալ տեղեկատվությունը ներկայացվել է ՀՀ արդարադատության նախարարություն՝ ԱՄՆ գործընկերների աջակցությամբ ձեռքբերման գործընթացը սկսելու համար: Բացի այդ, առաջարկություններ են ներկայացվել համազգեստի կտորեղենի բաղադրության և տեսակարար կշռի մասամբ փոփոխությունների վերաբերյալ: Պարեկային ծառայության աշխատակիցների համազգեստի ձեռքբերումը նախատեսվում է իրականացնել ԱՄՆ կառավարության աջակցությամբ, ինչի վերաբերյալ առկա է համապատասխան պայմանավորվածություն:
      ՀՀ ոստիկանությունում ուսումնասիրել են ՀՀ արդարադատության նախարարության կողմից ներկայացված՝ պարեկային ծառայողների սպառազինության մեջ ընդգրկվելիք հատուկ միջոցների, անհատական պաշտպանության միջոցների վերաբերյալ ԱՄՆ կառավարության առաջարկները /նշված միջոցների կոնկրետ տեսակներ կամ դրանց տեխնիկական բնութագրեր/, որոնց վերաբերյալ ներկայացվել է ՀՀ ոստիկանության մասնագիտացված ստորաբաժանումների դիրքորոշումը: Նշված միջոցների կոնկրետ տեսակների ընտրությունից հետո դրանց ձեռքբերումը նախատեսվում է իրականացնել ԱՄՆ կառավարության աջակցությամբ, ինչի վերաբերյալ առկա է համապատասխան պայմանավորվածություն:
Իրականացվում են Պարեկային ծառայության գործարկման համար անհրաժեշտ այլ տեխնիկայի և գույքի հագեցվածության ապահովման ուղղությամբ նախնական հաշվարկներ:
Գործողության անվանումը.

        Պարեկային ծառայության շենքային պայմանների ապահովում /3-րդ գլխի 5.2-րդ գործողություն/.

Կատարողական.

         Նոր ձևավորվող Պարեկային ծառայության և Օպերատիվ կառավարման կենտրոնի վարչական շենքերը նախատեսվում է տեղակայել ՀՀ ոստիկանության Երևան քաղաքի վարչության պարեկապահակակետային ծառայության ոստիկանական գնդի տարածքում (հասցե՝ ք. Երևան, Էրեբունի համայնք, Խորենացի 158 ), ինչի համար անհրաժեշտ է կապիտալ վերանորոգել մոտ 3771ք/մ աշխատանքային տարածք, որից՝

· 500 ք/մ օպերատիվ կառավարման կենտրոնի համար նախատեսված տարածք (500ք/մ*360$=180.000),
· 321 ք/մ պարեկային ծառայության /վարչության/ վարչական մասի համար նախատեսված տարածք (321 ք/մ*360$=115.560),
· 2950ք/մ պարեկային ծառայության Երևան քաղաքի գնդի համար նախատեսված տարածք (2950ք/մ*360$=1.062.000),
· նախատեսվում է մոտ 3500 ք/մ մակերեսով հողատարածքի վրա գործող ավտոտնակները ապամոնտաժել և փոխարենը վերակառուցել մեկհարկանի հովհար՝ մեքենաների կայանման համար, մետաղական կառուցվածքով (կոնստրուկցիայով): 
Համաձայն Հայաստանի Հանրապետության քաղաքաշինության նախարարի 2009 թվականի  ապրիլի 3 թիվ 35-Ն հրամանի 1 խ/մ հաշվով խոշորացված արժեքը կկազմի 20.300 ՀՀ դրամ (3500ք/մ*4-4.5 մետր բարձր. =14.000խ/մ), (14.000խ/մ*20.300 ՀՀ դրամ=284.200.000 ՀՀ դրամ)։ 
Համաձայն ծրագրի՝ շենքերի և շինությունների հիմնանորոգման համար նախատեսվել է 360 ԱՄՆ դոլար 1 ք/մ հաշվով, ըստ որի շինարարության մոտավոր խոշորացված ընդհանուր արժեքը կկազմի 935.828.800 ՀՀ դրամ± 15% 140.374.320 ՀՀ դրամ (փոխարժեքը ընդունելով 1 ԱՄՆդոլարը = 480 ՀՀ դրամ,միջինացված):
Համաձայն Հայաստանի Հանրապետության քաղաքաշինության նախարարի 2008 թվականի փետրվարի 15-ի թիվ 19-Ն հրամանի նախագծանախահաշվային փաստաթղթերի ձեռքբերման գումարը՝ խոշորացված արժեքի նկատմամբ կիրառվել է 2.5%, որը կազմում է՝ 23.395.700 ՀՀ դրամ:

Համաձայն Հայաստանի Հանրապետության քաղաքաշինության նախարարի 2008 թվականի հունիսի 16-ի թիվ 41-Ն հրամանի՝ նախագծանախահաշվային փաստաթղթերի պարտադիր փորձաքննության նորմատիվային (կողմնորոշիչ) արժեքը որոշվել է՝ 1.403.700 ՀՀ դրամ՝ նախագծանախահաշվային փաստաթղթի ձեռքբերման գումարի նկատմամբ կիրառելով 6%: 

	Ծրագրի գործառնականդասակարգիչ
	Գնման առարկա
	ԳՄԱ կոդ
	Գնման ձև
	Գին
	Չափման միավոր

	5134
	ՀՀ ոստիկանության՝ ք. Երևան, Էրեբունի համայնք, Խորենացի 158 հասցեում տեղակայված շենք-շինությունների կապիտալ վերանորոգում (վերակառուցում)
	71241200
	ԳՀ
	23.395.700
	դրամ

	4235
	Շինարարական նախագծման հետ կապված խորհրդատվական ծառայություններ
	71311180
	ԳՀ
	1.403.700
	դրամ

	Ընդամենը
	24.799.400ՀՀ դրամ


Ծանուցում՝

Հաշվարկները իրականացված են մոտավոր՝ կառուցվածքների և շինարարական աշխատանքների տեսակների խոշորացված ցուցանիշներով, ստույգ չափը պարզ կլինի լիցենզավորված կազմակերպության կողմից տրամադրված նախագծանախահաշվային փաստաթղթերի առկայության դեպքում: 

Մինչ այժմ իրականացվել է շենք-շինությունների սեյսմիկ վիճակի հետազոտության վերաբերյալ գնման գործընթաց: <<Սեյսմանախագիծ>> ՍՊ ընկերության հետ կնքվել է ՀՀ Ո ԳՀԾՁԲ-ՍԵՅՍՄԻԿ-2020/ՈՍ-2 ծածկագրով պայմանագիր 1.100.000 ՀՀ դրամ նախահաշվային արժեքով՝ գնման գործընթացը իրականացվել  է համաձայն <<Գնումների մասին>> ՀՀ օրենքի 15-րդ հոդվածի 6-րդ մասի: Նախատեսվում է նշված աշխատանքներն ավարտել սույն թվականի հուլիսի 30-ին: Այնուհետև  կիրականացվի նախագծանախահաշվային փաստաթղթերի ձեռքբերման գնման գործընթացը, որից հետո կիրականացվի շինարարական աշխատանքների ձեռքբերման գնման գործընթացը:
Գործողության անվանումը.

  Հաղորդակցության արշավներ՝ ուղղված ՀՀ ոստիկանության միջազգային իմիջի ու նոր ոստիկանության կերպարի բարձրացմանը /7-րդ գլխի 1-ին գործողություն/.

Կատարողական.

      Հաշվետու ժամանակահատվածում ՀՀ ոստիկանության ղեկավարությունը ՀՀ արդարադատության նախարարության, ՀՀ ԱԺ-ի և քաղաքացիական հասարակության ներկայացուցիչների հետ համատեղ, մասնակցել է ՀՀ ոստիկանության բարեփոխումների ռազմավարությանը վերաբերող մի շարք հանրային քննարկումների և տարբեր ԶԼՄ-ներով հեռարձակված հարցազրույցների, որոնց ընթացքում հանրությանը տեղեկություններ են ներկայացվել Նոր ոստիկանության տեսլականի վերաբերյալ, որի նպատակը ժամանակակից մարտահրավերներին դիմակայող, մասնագիտացված ու տեխնիկապես հագեցած, բարեվարք և հարգանքի արժանի Ոստիկանության ու ժողովրդավարական իրավակարգին բնորոշ նոր ոստիկանի կերպարի ստեղծումն է: 
Միաժամանակ, հանրությանը տեղեկություններ են ներկայացվել ՀՀ ոստիկանության բարեփոխումների ռազմավարության հիմնական ուղղությունների վերաբերյալ, այն է՝
- Ոստիկանության կառուցվածքային փոփոխություններ և գործառույթների հստակեցում, ներքին գործերի նախարարության ստեղծում.

- Պարեկային ծառայության և Օպերատիվ կառավարման կենտրոնի ստեղծում. 

- Քրեական ոստիկանության զարգացում.

- Համայնքային ոստիկանության վերաիմաստավորում. 
- Ոստիկանության զորքերի ապառազմականացում և հասարակական կարգի պահպանություն. 
- Ոստիկանության գործունեության թափանցիկություն և հանրային հաշվետվողականություն: 
ՀՀ ոստիկանություն և արդարադատության նախարարությունների կողմից մշակվել և սույն թվականի մայիսին նշված մարմինների պաշտոնական կայքերում տեղադրվել է Եկե´ք ոստիկանություն… Դարձե´ք նոր ոստիկանության դեմքը՝ անցնելով Պարեկային ծառայության խորագրով գովազդային նյութ, որում Պարեկային ծառայություն ընդունվելու համար դիմելու ցանկություն ունեցող քաղաքացիներին և ՀՀ ոստիկանության ծառայողներին հանգամանալից ներկայացվել է Պարեկային ծառայության էության, խնդիրների, գործառույթների, ընդունելության կարգի, Պարեկային ծառայություն ընդունվելու համար ներկայացվող պահանջների, ընդունելության մոտավոր ժամկետների, ուսման տևողության, ուսուցման մեթոդիկայի, կարիերային աճի հնարավորությունների, ուսուցումն ավարտելուց հետո ծառայության անցնելու ժամկետների, ինչպես նաև պարեկային ծառայողների վարձատրության չափի վերաբերյալ:    

ՀՀ արդարադատության նախարարության հետ համատեղ ներկայումս նախապատրաստվում է Պարեկային ծառայությունում պաշտոնի նշանակվելու նպատակով ՀՀ ոստիկանության կրթահամալիրում ուսուցման համար միասնական ընդունելություն-մրցույթի հայտարարության տեքստը, որը նախատեսվում է հրապարակել Պարեկային ծառայության ընդունվելու կարգին վերաբերող մի շարք ենթաօրենսդրական ակտերի նախագծերի ընդունումից անմիջապես հետո: Նշված նախագծերը ՀՀ վարչապետի աշխատակազմ կներկայացվեն սեղմ ժամկետում: 
 ՀՀ ոստիկանությունը հայտարարել է Պարեկային ծառայության տարբերանշանի /լոգոյի/ մրցույթ, որն արտացոլված է լինելու պարեկային ծառայողների համազգեստի և պարեկային ավտոմոբիլների վրա և պետք է խորհրդանշի պարեկային ծառայության գործունեության բնույթը և արտահայտի գործառույթների հավաքական ամբողջության էությունը: Մրցույթում հաղթող ճանաչված անհատ քաղաքացին կամ կազմակերպությունը կպարգևատրվեն ՀՀ ոստիկանության ղեկավարության կողմից:

Միևնույն ժամանակ, ՀՀ ոստիկանությունում կայացած մի շարք միջազգային հանդիպումների ընթացքում միջազգային գործընկերներին մանրամասն ներկայացվել են ՀՀ ոստիկանությունում ընթացող բարեփոխումները և պայմանավորվածություն է ձեռք բերվել հետագա համագործակցության վերաբերյալ:

Գործողության անվանումը.

       Եվրոպոլի և Եվրոջասթի հետ համագործակցության ակտիվացում /7-րդ գլխի 2-րդ գործողություն/. 

Կատարողական.

       Հաշվետու ժամանակահատվածում սերտ համագործակցություն է իրականացվել Եվրոպոլի գրասենյակի հետ՝ նշանակված կոնտակտային անձանց միջոցով՝ ուղղված «Եվրոպական միության իրավապահ մարմինների հետ համագործակցության գործակալության միջև համագործակցության հաստատման վերաբերյալ» աշխատանքային համաձայնագրի նախագծի մշակմանը և ստորագրմանը: Արդյունքում՝ շահագրգիռ գերատեսչությունների առաջարկությունների հիման վրա լրամշակված նախագիծը ՀՀ ԱԳՆ միջոցով փոխանցվել է եվրոպական կողմին: Հաշվի առնելով Covid-19 հետևանքով ստեղծված իրավիճակը, Եվրոպոլի գործընկերների խնդրանքով սույն թվականի հուլիսի առաջին կեսին նախատեսվում է կազմակերպել հեռավար ձևաչափով քննարկում համապատասխան շահագրգիռ մարմինների ներգրավմամբ՝ քննարկելու համար համաձայնագրի նախագծի վերջնական տեքստը, որից հետո այն Եվրոպոլում կդրվի ներքին շրջանառության:
Գործողության անվանումը.

       Ապահովել միջազգային գործընկերների ներգրավումը բարեփոխումների գործընթացում /7-րդ գլխի 3-րդ գործողություն/.

Կատարողական.

 Պարեկային ծառայության ներդրման և օպերատիվ կառավարման կետրոնի ստեղծման աշխատանքներում տեղեկատվության փոխանակման նպատակով սերտ համագործակցություն է իրականացվել օտարերկրյա մի շարք պետությունների իրավապահ մարմինների հետ: Մասնավորապես՝ այլ պետություններում գործող Պարեկային ծառայության գործունեության սկզբունքների, խնդիրների և գործառույթների, օգտագործվող ավտոտրանսպորտային միջոցների, սպառազինության և այլ հարցերի վերաբերյալ ստացվել են պատասխաններ միջազգային գործընկերներից՝ Գերմանիայից, Ֆրանսիայից, Բելգիայից, Լեհաստանից, Չեխիայից, Ավստրիայից, Ուկրաինայից, Լիտվայից, Լատվիայից, Էստոնիայից, Վրաստանից, ԱՊՀ անդամ պետությունների ՆԳ նախարարություններից:

Հաշվետու ժամանակահատվածում մի շարք հանդիպումներ, այցեր և հեռավար քննարկումներ են կազմակերպվել, որոնց ընթացքում քննարկվել են ՀՀ ոստիկանության հետ համագործակցության հնարավորություններն իրականացվող բարեփոխումների շրջանակներում: 

Մասնավորապես՝
- սույն թվականի հունվարի 25-ից փետրվարի 9-ն ընկած ժամանակահատվածում ամերիկյան կողմի հրավերով ՀՀ ոստիկանության պատվիրակությունը՝ ՀՀ ոստիկանության պետի տեղակալ Տիգրան Եսայանի գլխավորությամբ, աշխատանքային այցով մեկնել է Ամերիկայի Միացյալ Նահանգների Կանզաս նահանգ։
Նպատակը ՀՀ ոստիկանության բարեփոխումների շրջանակում Հեչինսոնի իրավապահների վերապատրաստման ակադեմիայի ուսումնական ծրագրերին և Կանզաս նահանգի ոստիկանության բաժինների, Կոմսության շերիֆի գրասենյակի աշխատանքներին ծանոթանալն էր։ Այցի ընթացքում համագործակցության վերաբերյալ պայմանավորվածություններ ձեռք բերվեցին ամերիկյան կողմի հետ,
-  սույն թվականի հունվարի 27-ին ՀՀ ոստիկանության պետի պաշտոնակատարն ընդունեց ԱՄՆ Կանզաս նահանգի Ազգային գվարդիայի հրամանատար, գեներալ–մայոր Լի Թաֆանելիի և Հայաստանում ԱՄՆ արտակարգ և լիազոր դեսպան Լին Թրեյսիի գլխավորած պատվիրակությանը։ Հանդիպման ընթացքում ներկայացվեցին ՀՀ ոստիկանությունում ընթացող գործընթացները, մասնավորապես՝ կառուցվածքային փոփոխությունները, Պարեկային ծառայության ստեղծումը, միևնույն ժամանակ կարևորվեց փորձի փոխանակումը։ Գեներալ-մայոր Լի Թաֆանելին իր պատրաստակամությունը հայտնեց զարգացնելու համագործակցությունը։ Հայաստանի Հանրապետությունում ԱՄՆ արտակարգ և լիազոր դեսպան Լին Թրեյսին իր հերթին կարևորեց Հայաստանի Հանրապետության ոստիկանությունում ընթացող բարեփոխումները՝ ընդգծելով, որ իրենք պատրաստակամ են տարբեր ծրագրերի շրջանակներում աջակցելու հայ ոստիկանների մասնագիտական գիտելիքների և հմտությունների կատարելագործմանը,
- սույն թվականի հունվարի 30-ին ՀՀ ոստիկանության պետի պաշտոնակատարն ընդունեց միջազգային փորձագետ Եկատերինա Զգուլաձեին և ՀՀ-ում ԱՄՆ դեսպանության թմրամիջոցների դեմ պայքարի ու իրավապահ համագործակցության ծրագրի տնօրեն Մայքլ Շուլմանին։ Հանդիպմանը քննարկվեցին ՀՀ ոստիկանության բարեփոխումներին վերաբերող և փոխադարձ հետաքրքրություն ներկայացնող հարցեր,
- սույն թվականի փետրվարի 11-ին ՀՀ ոստիկանության պետի տեղակալն ընդունեց Եվրոպական Միության պատվիրակությանը՝ Կեստուտիս Լանչինսկասի գլխավորությամբ: Պատվիրակության այցի նպատակն էր Եվրոպական Միության ԹԱՅԵՔՍ ծրագրի շրջանակներում լրացուցիչ փորձագիտական ուսումնասիրություն իրականացնել ՀՀ ոստիկանության գործունեության իրավական շրջանակի, ինստիտուցիոնալ կառուցվածքի, իրականացվող բարեփոխումների կարիքները նախնական գնահատելու համար: Հանդիպմանը քննարկվեցին փոխադարձ հետաքրքրություն ներկայացնող մի շարք հարցեր,
- սույն թվականի ապրիլի 27-ին ՀՀ ոստիկանության պետը տեսակապով զրույց ունեցավ Հայաստանում Եվրամիության դեսպան Անդրեա Վիկտորինի հետ։ Հանդիպման ընթացքում անդրադարձ կատարվեց ՀՀ ոստիկանության և Եվրամիության միջև համագործակցությանը, մասնավորապես` Եվրոպական Միության ԹԱՅԵՔՍ և Արևելյան գործընկերության ծրագրերին, ներկայացվեցին Եվրոպոլի հետ համագործակցություն ձևավորելու ուղղությամբ տարվող աշխատանքները: Կողմերը քննարկեցին հետագա համագործակցության ուղղություններին վերաբերող և փոխադարձ հետաքրքրություն ներկայացնող մի շարք հարցեր,
- հեռավար ձևաչափով հանդիպումներ են կազմակերպվել ՀՀ ոստիկանության և միջազգային ու հասարակական մի շարք կազմակերպությունների ներկայացուցիչների, միջազգային փորձագետների միջև, որոնց ընթացքում քննարվել են ՀՀ ոստիկանության հետ համագործակցության հնարավորությունները:
 Գործողության անվանումը.

        Ոստիկանության բարեփոխումների լրամշակման միջգերատեսչական աշխատանքային խմբի ձևավորում /8-րդ գլխի 1-ին գործողություն/.

Կատարողական.

ՀՀ վարչապետի 03.02.2020թ. թիվ 120-Ա որոշմամբ ստեղծված միջգերատեսչական աշխատանքային խմբի կողմից լրամշակվել և ՀՀ կառավարության 23.04.2020թ. թիվ 638-Լ որոշմամբ հաստատվել է ՀՀ ոստիկանության բարեփոխումների ռազմավարությունը և դրանից բխող 2020-2022թթ. գործողությունների ծրագիրը:

Գործողության անվանումը.

        Ոստիկանության բարեփոխումների մշակման և իրականացման Համակարգող խորհրդի ձևավորում /8-րդ գլխի 2-րդ կետի գործողություն/.

Կատարողական.

         ՀՀ ոստիկանության կողմից մշակվել է «Ոստիկանության բարեփոխումների համակարգող խորհուրդ ստեղծելու, դրա անհատական կազմը և աշխատակարգը հաստատելու մասին» ՀՀ վարչապետի որոշման նախագիծ, որը գտնվում է արտաքին շրջանառության փուլում: 

Գործողության անվանումը.

        Բարեփոխումների ռազմավարական հաղորդակցության մշակում և իրականացում /9-րդ գլխի 1-ին գործողություն/.

Կատարողական.

      ՀՀ ոստիկանության կողմից մշակվում է բարեփոխումների ռազմավարության հաղորդակցության ծրագիր, որը գտնվում է շրջանառության փուլում և ստացված կարծիքների ամփոփումից հետո, սեղմ ժամկետում, կներկայացվի ՀՀ վարչպետի աշխատակազմ: 
       Հաշվետու ժամանակահատվածում պատրաստվել և եթեր են հեռարձակվել Պարեկային ծառայության կազմավորման ու աշխատանքների մասին տեսանյութեր, որոնք տեղ են գտել հանրապետության տարբեր հեռուստա և ռադիոընկերությունների լրատվական ծրագրերում, տպագիր մամուլի էջերում ու էլեկտրոնային կայքերում: 
     Կատարված այլ աշխատանքներ.
1. Մշակվել են դասավանդման ժամանակ օգտագործվող ուսումնական նյութերը՝ իրավիճակային խնդիրների և կոնկրետ իրավիճակում պարեկների ստանդարտ գործողությունների նկարագրության ձևով, 
2. 2020 թվականի կրթահամալիրի գնումների պլանում նախատեսվել է սիմուլյացիոն լսարանների նախագծման և շինարարության աշխատանքների կատարումը,
3. Կատարվել են հաշվարկներ նոր ստեղծվող Պարեկային ծառայության աշխատակիցների համար գրավիչ վարձատրության չափ սահմանելու համար: Ըստ նախնական հաշվարկների՝ Պարեկային ծառայողների նվազագույն աշխատավարձը կազմելու է 320.000 ՀՀ դրամ (հարկված՝ 237.400դր),

4. Մշակվել և քննարկման փուլում են գտնվում ՀՀ ոստիկանության կրթահամալիրում ուսուցման համար միասնական ընդունելություն-մրցույթի քննական թեսթերը,
ՀՀ ՈՍՏԻԿԱՆՈՒԹՅՈՒՆ
